
Varadarajapanchashat

வரத³ராஜபஞ்சாஶத்

வேதா³ந்ததே³ஶிகக்ரு’த
(காஞ்ச்யாம்)
த்³விரத³ஶிக²ரிஸீம்நா ஸத்³மவாந் பத்³மயோநே:
துரக³ஸவநவேத்³யாம் ஶ்யாமலோ ஹவ்யவாஹ: ।
கலஶஜலதி⁴கந்யா வல்லரீ கல்பஶாகீ²
கலயது குஶலம் ந: கோऽபி காருண்யராஶி: ॥ 1॥
யஸ்யாநுபா⁴வமதி⁴க³ந்துமஶக்நுவந்தோ
முஹ்யந்த்யப⁴ங்கு³ரதி⁴யோ முநிஸார்வபௌ⁴மா: ।
தஸ்யைவ தே ஸ்துதிஷு ஸாஹஸமஶ்நுவாந:
க்ஷந்தவ்ய ஏஷ ப⁴வதா கரிஶைலநாத² ॥ 2॥
ஜாநந்நநாதி³விஹிதாநபராத⁴வர்கா³ந்
ஸ்வாமிந் ப⁴யாத்கிமபி வக்துமஹம் ந ஶக்த: ।
அவ்யாஜவத்ஸல ததா²பி நிரங்குஶம் மாம்
வாத்ஸல்யமேவ ப⁴வதோ முக²ரீகரோதி ॥ 3॥
கிம் வ்யாஹராமி வரத³ஸ்துதயே கத²ம் வா
க²த்³யோதவத்ப்ரலகு⁴ ஸங்குசிதப்ரகாஶ: ।
தந்மே ஸமர்பய மதிம் ச ஸரஸ்வதீம் ச
த்வாமஞ்ஜஸா ஸ்துதிபதை³ர்யத³ஹம் தி⁴நோமி ॥ 4॥
மச்ச²க்திமாத்ரக³ணநே கிமிஹாஸ்தி ஶக்யம்
ஶக்யேந வா தவ கரீஶ கிமஸ்தி ஸாத்⁴யம் ।
யத்³யஸ்தி ஸாத⁴ய மயா தத³பி த்வயா வா
கிம் வா ப⁴வேத்³ப⁴வதி கிஞ்சித³நீஹமாநே ॥ 5॥
ஸ்தோத்ரம் மயா விரசிதம் த்வத³தீ⁴நவாசா
த்வத்ப்ரீதயே வரத³ யத்ததி³த³ம் ந சித்ரம் ।
ஆவர்ஜயந்தி ஹ்ரு’த³யம் க²லு ஶிக்ஷகாணாம்

மஞ்ஜூநி பஞ்ஜரஶகுந்தவிஜல்பதாநி ॥ 6॥
யம் சக்ஷுஷாமவிஷயம் ஹயமேத⁴யஜ்வா
த்³ராகீ⁴யஸா ஸுசரிதேந த³த³ர்ஶ வேதா:⁴ ।
தம் த்வாம் கரீஶ கருணாபரிணாமதஸ்தே
பூ⁴தாநி ஹந்த நிகி²லாநி நிஶாமயந்தி ॥ 7॥
தத்தத்பதை³ருபஹிதேऽபி துரங்க³மேதே⁴
ஶக்ராத³யோ வரத³ பூர்வமலப்³த⁴பா⁴கா:³ ।
அத்⁴யக்ஷிதே மக²பதௌ த்வயி சக்ஷுஷைவ
ஹைரண்யக³ர்ப⁴ ஹவிஷாம் ரஸமந்வபூ⁴வந் ॥ 8॥
ஸர்க³ஸ்தி²திப்ரலயவிப்⁴ரமநாடிகாயாம்
ஶைலூஷவத்³விவித⁴வேஷபரிக்³ரஹம் த்வாம் ।
ஸம்பா⁴வயந்தி ஹ்ரு’த³யேந கரீஶ த⁴ந்யா:
ஸம்ஸாரவாரிநிதி⁴ஸந்தரணைகபோதம் ॥ 9॥
ப்ராப்தோத³யேஷு வரத³ த்வத³நுப்ரவேஶாத்
பத்³மாஸநாதி³ஷு ஶிவாதி³ஷு கஞ்சுகேஷு ।
தந்மாத்ரத³ர்ஶநவிலோபி⁴தஶேமுஷீகா:
தாதா³த்ம்யமூட⁴மதயோ நிபதந்த்யதீ⁴ரா: ॥ 10॥
மத்⁴யே விரிஞ்சிஶிவயோர்விஹிதாவதார:
க்²யாதோऽபி தத்ஸமதயா ததி³த³ம் ந சித்ரம் ।
மாயாவஶேந மகராதி³ ஶரீரிணம் த்வாம்
தாநேவ பஶ்யதி கரீஶ யதே³ஷ லோக: ॥ 11॥
ப்³ரஹ்மேதி ஶங்கர இதீந்த்³ர இதி ஸ்வராடி³-
த்யாத்மேதி ஸர்வமிதி ஸர்வசராசராத்மந் ।
ஹஸ்தீஶ ஸர்வவசஸாமவஸாநஸீமாம்
த்வாம் ஸர்வகாரணமுஶந்த்யநபாய வாச: ॥ 12॥
ஆஶாதி⁴பேஷு கி³ரிஶேஷு சதுர்முகே²ஷ்வ-

ப்யவ்யாஹதா விதி⁴ நிஷேத⁴மயீ தவாஜ்ஞா ।
ஹஸ்தீஶ நித்யமநுபாலநலங்க⁴நாப்⁴யாம்
பும்ஸாம் ஶுபா⁴ஶுப⁴மயாநி ப²லாநி ஸூதே ॥ 13॥

த்ராதாபதி³ஸ்தி²திபத³ம் ப⁴ரணம் ப்ரரோஹ:

சா²யா கரீஶ ஸரஸாநி ப²லாநி ச த்வம் ।
ஶாகா²க³தத்ரித³ஶவ்ரு’ந்த³ஶகுந்தகாநாம்
கிம் நாம நாஸி மஹதாம் நிக³மத்³ருமாணாம் ॥ 14॥
ஸாமாந்யபு³த்³தி⁴ஜநகாஶ்ச ஸதா³தி³ஶப்³தா:³
தத்த்வாந்தரப்⁴ரமக்ரு’தஶ்ச ஶிவாதி³ வாச: ।
நாராயணே த்வயி கரீஶ வஹந்த்யநந்யம்
அந்வர்த²வ்ரு’த்திபரிகல்பிதமைககண்ட்²யம் ॥ 15॥
ஸஞ்சிந்தயந்த்யகி²லஹேயவிபக்ஷபூ⁴தம்
ஶாந்தோதி³தம் ஶமவதா ஹ்ரு’த³யேந த⁴ந்யா: ।
நித்யம் பரம் வரத³ஸர்வக³தம் ஸுஸூக்ஷ்மம்
நிஷ்பந்த³நந்த³து²மயம் ப⁴வத:ஸ்வரூபம் ॥ 16॥
விஶ்வாதிஶாயி ஸுக²ரூப யதா³த்மகஸ்த்வம்
வ்யக்திம் கரீஶ கத²யந்தி ததா³த்மகாம் தே ।
யேநாதி⁴ரோஹதி மதிஸ்த்வது³பாஸகாநாம்
ஸா கிம் த்வமேவ தவ வேதி விதர்கடோ³லாம் ॥ 17॥
மோஹாந்த⁴காரவிநிவர்தநஜாக³ரூகே
தோ³ஷா தி³வாபி நிரவக்³ரஹமேத⁴மாநே ।
த்வத்தேஜஸி த்³விரத³ஶைலபதே விம்ரு’ஷ்டே
ஶ்லாக்⁴யேத ஸந்தமஸபர்வஸஹஸ்ரபா⁴நோ: ॥ 18॥
ரூட⁴ஸ்ய சிந்மயதயா ஹ்ரு’த³யே கரீஶ
ஸ்தம்பா³நுகாரி பரிணாமவிஶேஷபா⁴ஜ: ।
ஸ்தா²நேஷு ஜாக்³ரதி சதுர்ஷ்வபி ஸத்த்வவந்த:
ஶாகா²விபா⁴க³சதுரே தவ சாதுராத்ம்யே ॥ 19॥
நாகா³சலேஶ நிகி²லோபநிஷந்மநீஷா
மஞ்ஜூஷிகாமரகதம் பரிசிந்வதாம் த்வாம் ।
தந்வீ ஹ்ரு’தி³ஸ்பு²ரதி காபி ஶிகா²முநீநாம்
ஸௌதா³மிநீவ நிப்⁴ரு’தா நவ மேக⁴க³ர்பா⁴ ॥ 20॥
ஔத³ந்வதே மஹதி ஸத்³மநி பா⁴ஸமாநே
ஶ்லாக்⁴யே ச தி³வ்யஸத³நே தமஸ: பரஸ்தாத் ।

அந்த:கலேவரமித³ம் ஸுஷிரம் ஸுஸூக்ஷ்மம்
ஜாதம் கரீஶ கத²மாத³ரணாஸ்பத³ம் தே ॥ 21॥
பா³லாக்ரு’தேர்வடபலாஶமிதஸ்ய யஸ்ய
ப்³ரஹ்மாண்ட³மண்ட³லமபூ⁴து³த³ரைகதே³ஶே ।
தஸ்யைவ தத்³வரத³ஹந்த கத²ம் ப்ரபூ⁴தம்
வாராஹமாஸ்தி²தவதோ வபுரத்³பு⁴தம் தே ॥ 22॥
ப⁴க்தஸ்ய தா³நவஶிஶோ: பரிபாலநாய
ப⁴த்³ராம் ந்ரு’ஸிம்ஹ குஹநாமதி⁴ஜக்³முஷஸ்தே ।
ஸ்தம்பை⁴கவர்ஜமது⁴நாபி கரீஶ நூநம்
த்ரைலோக்யமேதத³கி²லம் நரஸிம்ஹக³ர்ப⁴ம் ॥ 23॥
க்ராமந் ஜக³த்கபடவாமநதாமுபேத:
த்ரேதா⁴ கரீஶ ஸ ப⁴வாந் நித³தே⁴ பதா³நி ।
அத்³யாபி ஜந்தவ இமே விமலேந யஸ்ய
பாதோ³த³கேந வித்⁴ரு’தேந ஶிவா ப⁴வந்தி ॥ 24॥
யேநாசலப்ரக்ரு’திநா ரிபுஸங்க்ஷயார்தீ²
வாராம் நிதி⁴ம் வரத³ பூர்வமலங்க⁴யஸ்த்வம் ।
தம் வீக்ஷ்ய ஸேதுமது⁴நாபி ஶரீரவந்த:
ஸர்வே ஷடூ³ர்மிப³ஹுலம் ஜலதி⁴ம் தரந்தி ॥ 25॥
இத்த²ம் கரீஶ து³ரபஹ்நவதி³வ்யப⁴வ்ய-
ரூபாந்விதஸ்ய விபு³தா⁴தி³ விபூ⁴திஸாம்யாத் ।
கேசித்³விசித்ரசரிதாந் ப⁴வதோऽவதாராந்
ஸத்யாந் த³யாபரவஶஸ்ய வத³ந்தி ஸந்த: ॥ 26॥
ஸௌஶீல்யபா⁴விததி⁴யா ப⁴வதா கத²ஞ்சித்
ஸஞ்சா²தி³தாநபி கு³ணாந் வரத³ த்வதீ³யாந் ।
ப்ரத்யக்ஷயந்த்யவிகலம் தவ ஸந்நிக்ரு’ஷ்டா:
பத்யுஸ்த்விஷாமிவ பயோத³வ்ரு’தாந் மயூகா²ந் ॥ 27॥
நித்யம் கரீஶ திமிராவிலத்³ரு’ஷ்டயோऽபி
ஸித்³தா⁴ஞ்ஜநேந ப⁴வதைவ விபூ⁴ஷிதாக்ஷா: ।
பஶ்யந்த்யுபர்யுபரி ஸஞ்சரதாமத்³ரு’ஶ்யம்
மாயாநிகூ³ட⁴மநபாய மஹாநிதி⁴ம் த்வாம் ॥ 28॥

ஸத்³யஸ்த்யஜந்தி வரத³ த்வயி ப³த்³த⁴பா⁴வா:
பைதாமஹாதி³ஷு பதே³ஷ்வபி பா⁴வப³ந்த⁴ம் ।
கஸ்மை ஸ்வதே³த ஸுக²ஸஞ்சரணோத்ஸுகாய
காராக்³ரு’ஹே கநகஶ‍்ரு’ங்க²லயாऽபி ப³ந்த:⁴ ॥ 29॥
ஹஸ்தீஶ து:³க²விஷதி³க்³த⁴ப²லாநுப³ந்தி⁴-
ந்யாப்³ரஹ்மகீடமபராஹதஸம்ப்ரயோகே³ ।
து³ஷ்கர்மஸஞ்சயவஶாத்³து³ரதிக்ரமே ந:
ப்ரத்யஸ்த்ரமஞ்ஜலிரஸௌ தவ நிக்³ரஹாஸ்த்ரே ॥ 30॥
த்வத்³ப⁴க்திபோதமவலம்பி³துமக்ஷமாணாம்
பாரம் பரம் வரத³ க³ந்துமநீஶ்வராணாம் ।
ஸ்வைரம் லிலங்க⁴யிஷதாம் ப⁴வவாரிராஶிம்
த்வாமேவ க³ந்துமஸி ஸேதுரப⁴ங்கு³ரஸ்த்வம் ॥ 31॥
அஶ்ராந்தஸம்ஸரணத⁴ர்மநிபீடி³தஸ்ய
ப்⁴ராந்தஸ்ய மே வரத³ போ⁴க³மரீசிகாஸு ।
ஜீவாதுரஸ்து நிரவக்³ரஹமேத⁴மாநோ
தே³வ த்வதீ³யகருணாம்ரு’தத்³ரு’ஷ்டிபாத: ॥ 32॥
அந்த:ப்ரவிஶ்ய ப⁴க³வந்நகி²லஸ்ய ஜந்தோ:
ஆஸேது³ஷஸ்தவ கரீஶ ப்⁴ரு’ஶம் த³வீயாந் ।
ஸத்யம் ப⁴வேயமது⁴நாபி ஸ ஏவ பூ⁴ய:
ஸ்வாபா⁴விகீ தவ த³யா யதி³ நாந்தராய: ॥ 33॥
அஜ்ஞாதநிர்க³மமநாக³மவேதி³நம் மாம்
அந்த⁴ம் ந கிஞ்சித³வலம்ப³நமஶ்நுவாநம் ।
ஏதாவதீம் க³மயிது: பத³வீம் த³யாலோ:
ஶேஷாத்⁴வலேஶ நயநே க இவாதிபா⁴ர: ॥ 34॥
பூ⁴யோऽபி ஹந்த வஸதிர்யதி³ மே ப⁴வித்ரீ
யாம்யாஸு து³ர்விஷஹவ்ரு’த்திஷு யாதநாஸு ।
ஸம்யக்³ப⁴விஷ்யதி தத: ஶரணாக³தாநாம்
ஸம்ரக்ஷிதேதி பி³ருத³ம் வரத³ த்வதீ³யம் ॥ 35॥
பர்யாகுலம் மஹதி து:³க²பயோநிதௌ⁴ மாம்

பஶ்யந் கரீஶ யதி³ ஜோஷமவஸ்தி²தஸ்த்வம் ।
ஸ்பா²ரேக்ஷணேऽபி மிஷதி த்வயி நிர்நிமேஷம்
பாரே கரிஷ்யதி த³யா தவ து³ர்நிவாரா ॥ 36॥
கிம் வா கரீஶ க்ரு’பணே மயி ரக்ஷணீயே
த⁴ர்மாதி³ பா³ஹ்யஸஹகாரிக³வேஷணேந ।
நந்வஸ்தி விஶ்வபரிபாலநஜாக³ரூக:
ஸங்கல்ப ஏவ ப⁴வதோ நிபுண:ஸஹாய: ॥ 37॥
நிர்யந்த்ரணம் பரிணமந்தி ந யாவதே³தே
நீரந்த்⁴ரது³ஷ்க்ரு’தப⁴வா து³ரிதப்ரரோஹா: ।
தாவந்ந சேத்த்வமுபக³ச்ச²ஸி ஶார்ங்க³த⁴ந்வா
ஶக்யம் த்வயாபி ந ஹி வாரயிதும் கரீஶ ॥ 38॥
யாவந்ந பஶ்யதி நிகாமமமர்ஷணோ மாம்
ப்⁴ரூப⁴ங்க³பீ⁴ஷணகராலமுக:² க்ரு’தாந்த: ।
தாவத்பதந்து மயி தே ப⁴க³வந் த³யாலோ:
உந்நித்³ரபத்³மகலிகா மது⁴ரா: கடாக்ஷா: ॥ 39॥
ஸ த்வம் ஸ ஏவ ரப⁴ஸோ ப⁴வதௌ³பவாஹ்ய:
சக்ரம் ததே³வ ஶிததா⁴ரமஹம் ச பால்ய: ।
ஸாதா⁴ரணே த்வயி கரீஶ ஸமஸ்தஜந்தோ:
மாதங்க³மாநுஷபி⁴தா³ ந விஶேஷஹேது: ॥ 40॥
நிர்வாபயிஷ்யதி கதா³ கரிஶைலதா⁴மந்
து³ர்வாரகர்மபரிபாகமஹாத³வாக்³நிம் ।
ப்ராசீநது:³க²மபி மே ஸுக²யந்நிவ த்வத்
பாதா³ரவிந்த³பரிசாரரஸப்ரவாஹ: ॥ 41॥
முக்த:ஸ்வயம் ஸுக்ரு’தது³ஷ்க்ரு’தஶ‍்ரு’ங்க²லாப்⁴யாம்
அர்சிர்முகை²ரதி⁴க்ரு’தைரதிவாஹிதாத்⁴வா ।
ஸ்வச்ச²ந்த³கிங்கரதயா ப⁴வத: கரீஶ
ஸ்வாபா⁴விகம் ப்ரதிலபே⁴ய மஹாதி⁴காரம் ॥ 42॥
த்வம் சேத்ப்ரஸீத³ஸி தவாஸ்மி ஸமீபதஶ்சேத்
த்வய்யஸ்தப⁴க்திரநகா⁴ கரிஶைலநாத² ।
ஸம்ஸ்ரு’ஜ்யதே யதி³ ச தா³ஸஜநஸ்த்வதீ³ய:

ஸம்ஸார ஏஷ ப⁴க³வந்நபவர்க³ ஏவ ॥ 43॥
ஆஹூயமாநமநபாயவிபூ⁴திகாமை:
ஆலோகலுப்தஜக³தா³ந்த்⁴யமநுஸ்மரேயம் ।
ஆலோஹிதாம்ஶுகமநாகுலஹேதிஜாலம்
ஹைரண்யக³ர்ப⁴ஹயமேத⁴ஹவிர்பு⁴ஜம் த்வாம் ॥ 44॥
பூ⁴யோ பூ⁴ய: புலகநிசிதைரங்க³கைரேத⁴மாநா:
ஸ்தூ²லஸ்தூ²லாந் நயநமுகுலைர்பி³ப்⁴ரதோ பா³ஷ்பபி³ந்தூ³ந் ।
த⁴ந்யா: கேசித்³வரத³ ப⁴வத:ஸம்ஸத³ம் பூ⁴ஷயந்த:
ஸ்வாந்தைரந்தர்விநயநிப்⁴ரு’தை:ஸ்வாத³யந்தே பத³ம் தே ॥ 45॥
வரத³ தவ விலோகயந்தி த⁴ந்யா: மரகதபூ⁴த⁴ர மாத்ரு’காயமாணம் ।
வ்யபக³தபரிகர்மவாரவாணம் ம்ரு’க³மத³பங்கவிஶேஷநீலமங்க³ம் ॥ 46॥
அநிப்⁴ரு’தபரிரம்பை⁴ராஹிதாமிந்தி³ராயா:
கநகவலயமுத்³ராம் கண்ட²தே³ஶே த³தா⁴ந: ।
ப²ணிபதிஶயநீயாது³த்தி²தஸ்த்வம் ப்ரபா⁴தே
வரத³ஸததமந்தர்மாநஸம் ஸந்நிதே⁴யா: ॥ 47॥
துரக³விஹக³ராஜஸ்யந்த³நாந்தோ³லிகாதி³-
ஷ்வதி⁴கமதி⁴கமந்யாமாத்மஶோபா⁴ம் த³தா⁴நம் ।
அநவதி⁴கவிபூ⁴திம் ஹஸ்தஶைலேஶ்வரம் த்வாம்
அநுதி³நமநிமேஷைர்லோசநைர்நிர்விஶேயம் ॥ 48॥
நிரந்தரம் நிர்விஶதஸ்த்வதீ³யமஸ்ப்ரு’ஷ்டசிந்தாபத³மாபி⁴ரூப்யம் ।
ஸத்யம் ஶபே வாரணஶைலநாத²வைகுண்ட²வாஸேऽபி ந மேऽபி⁴லாஷ: ॥ 49॥
வ்யாதந்வாநா தருணதுளஸீதா³மபி: ⁴ ஸ்வாமபி⁴க்²யாம்
மாதங்கா³த்³ரௌ மரகதருசிம் புஷ்ணதீ மாநஸே ந: ।
போ⁴கை³ஶ்வர்யப்ரியஸஹசரை: காபி லக்ஷ்மீகடாக்ஷை:

பூ⁴ய: ஶ்யாமா பு⁴வநஜநநீ தே³வதா ஸந்நித⁴த்தாம் ॥ 50॥
இதி விஹிதமுதா³ரம் வேங்கடேஶேந ப⁴க்த்யா
ஶ்ருதிஸுப⁴க³மித³ம் ய:ஸ்தோத்ரமங்கீ³கரோதி ।
கரிஶிக²ரி விடங்கஸ்தா²யிந: கல்பவ்ரு’க்ஷாத்
ப⁴வதி ப²லமஶேஷம் தஸ்ய ஹஸ்தாபசேயம் ॥ 51॥

இதி வேதா³ந்ததே³ஶிகக்ரு’த வரத³ராஜபஞ்சாஶத் ஸமாப்தா ।

